
GOUVÈNÈ HOCHUL ANONSE TOUT 192 MILYON DOLA NAN PREMYE FON 
RÈGLEMAN OPYOYID YO ALWE POU SÈVI NOUYÒKÈ YO K AP LITE AK 

ADIKSYON OSWA LI DISPONIB ATRAVÈ AJANS ETA YO  
  

Yo bay ak distribye finansman atravè Fon Règleman Opioid Eta New York la pou 
sipòte yon pakèt sèvis kont adiksyon atravè Eta New York  

  
Fè pati misyon kontinyèl Gouvènè a pou trete adiksyon ak sipòte sèvis konplè, 

epi repare swen sante mantal kontinyèl Eta a  
  

New York se yon Lidè Nasyonal nan kantite Fon Règleman Opyoyid ki disponib 
ak transparans nan pwosesis dekesman  

  
  
Gouvènè Kathy Hochul te anonse jodi a ke New York te mete disponib tout finansman 
yo te bay nan premye ane akò règleman opyoyid yo. Finansman sa a, ki apeprè 192.8 
milyon dola, ap sipòte yon varyete inisyativ prevansyon, tretman, rediksyon domaj, ak 
rekiperasyon pou ede Nouyòkè ki afekte nan kriz opyoyid ak ovèdòz la.  
  
"New York ap dirije non sèlman nan efò pou rann fabrikan ak distribitè opyoyid o 
responsab, n ap pran mezi rapid pou mete dola règleman nan travay pou ranvèse mal 
yo te koze a", Gouvènè Hochul te deklare. "Efò sa yo ap fè yon diferans nan kominote 
yo atravè eta a, epi n ap kontinye travay pou bay plis sipò ak asistans pou tout Nouyòkè 
kapab jwenn aksè ak sèvis yo bezwen atravè yon seri inisyativ pou adrese tout kalite 
bezwen sante konpòtmantal yo."  
  
Pwokirè Jeneral Eta New York la, Letitia James, te deklare, "Premye 192 milyon 
dola yo te garanti nan litij opyoyid mwen an deja ede kominote vilnerab yo rekipere apre 
plizyè ane domaj epidemi opyoyid la te koze epi anpeche devastasyon alavni. Lajan sa 
yo ap bay Nouyòkè yo aksè ak resous yo bezwen pou yo geri epi y ap envesti nan 
kominote nou yo pou abòde kòz rasin adiksyon opyoyid yo, menm jan ak rès 2.6 milya 
dola biwo mwen an garanti nan ane k ap vini yo. Mwen remèsye Gouvènè Hochul ak 
anpil òganizasyon ak moun ki nan premye liy k ap abòde kriz sante piblik sa a pou 
angajman yo pran pou ede New York rekipere anba epidemi opyoyid la."  
  
Komisè Biwo Sèvis ak Sipò pou Adiksyon (Office of Addiction Services and 
Supports, OASAS) Eta New York la, Doktè Chinazo Cunningham, te deklare, "Nan 



travay kole ak Gouvènè a ak Konsèy Règleman an, nou te kapab deplase rapidman 
pou jwenn dola règleman opyoyid yo nan kominote ki pi bezwen yo. Finansman sa a ap 
sipòte yon pakèt inisyativ enpòtan epi ogmante aksè a sèvis nan chak rejyon nan eta a. 
Chak dola ap ede bay Nouyòkè ki nan bezwen sèvis ak resous enpòtan yo, kèlkeswa 
kote y ap viv oswa ki kalite sipò yo bezwen."  
  

Komisè Depatman Sante Eta New York la, Doktè James McDonald, te 
deklare, "Pandan n ap kontinye konbat epidemi ovèdòz la, Eta New York deja aplike 
yon estrateji agresif, ki gen plizyè apwòch anba direksyon Gouvènè Hochul. Twòb 
itilizasyon opyoyid yo ak lòt depandans dwòg yo difisil pou maladi kwonik yo, men yo ka 
trete epi rekiperasyon alontèm posib. Finansman sa a gen pou objektif ogmante aksè a 
sèvis rediksyon domaj, tankou medikaman konsèy sipò, ak lòt sèvis swen sante 
prevantif."  

  
Eta New York ap resevwa plis pase 2 milya dola atravè divès kalite akò règleman avèk 
fabrikan opyoyid yo ak konpayi famasetik yo ke Pwokirè Jeneral Letitia James te 
garanti. Yon pati finansman ki soti nan règleman sa yo prale dirèkteman nan minisipalite 
yo, epi y ap depoze rès la nan yon fon ki dedye pou sipòte prevansyon, tretman, 
rediksyon domaj, ak efò rekiperasyon pou adrese epidemi opyoyid aktyèl la.  
  
Yo te depoze plis pase 192 milyon dola nan kont fon règleman pou premye ane fiskal 
la, epi y ap mete li disponib epi akòde li dapre priyorite Konsèy Konsiltatif Fon 
Règleman Opyoyid (Opioid Settlement Fund Advisory Board) Eta New York la jan yo te 
prezante nan rapò novanm 2022 bay Gouvènè a ak Lejislati a. Rapò sa a detaye 
ekspansyon sèvis rediksyon domaj ak tretman kòm pi gwo priyorite konsèy la.  
  
Finansman ki disponib yo enkli sipò pou inisyativ sa yo:  
  

• Rediksyon rejyonal pou gouvènman lokal yo. Finansman sa a disponib pou 
minisipalite yo depanse yon fwa yo soumèt plan depans yo bay OASAS.  

• Yon pwogram bous pou sipòte plis pase 300 moun k ap chèche antre oswa 
avanse nan mendèv sèvis adiksyon an.  

• Inite Sekirite Tranzisyon, ki bay finansman pou founisè ki opere pwogram lojman 
sipò yo.  

• Finansman pou Sant Rekiperasyon pou sipòte travay yo pou yo rive jwenn moun 
ki nan rekiperasyon yo ak sipò ki pa klinik ak enfòmasyon rekiperasyon yo.  

• Etablisman Pwogram Tretman Integral pou Pasyan Ekstèn yo. Pwogram sa yo 
se yon nouvo inisyativ ki fèt pou adrese bezwen pou tretman entegral, bay 
medikaman pou tretman adiksyon (medication for addiction treatment, MAT) ak 
lòt sèvis sante konplè nan yon sèl kote.  

• Sèvis biprenòfin nan sy ki ba ki fèt pou fasilite aksè nan menm jou a ak MAT ak 
jesyon swen kont adksyon.  

• Kowalisyon prevansyon ak pwogram prevansyon ak edikasyon ki sible jèn yo.  

• Inisyativ "Connections to Care" Koneksyon ak en) an pou ede moun ki pa jwenn 
ase sèvis ak moun ki gen gwo bezwen jwenn aksè ak swen kont adiksyon 
kontinyèl.  

• Sipò pou yon pwogram transpò ki bay aksè ak destinasyon ki sipòte efò ak 
objektif rekiperasyon endividyèl yo.  

• Finansman pou sipòte efò sansibilizayon ak angajman ki konekte moun ki gen 
gwo bezwen yo ak sèvis rediksyon mal ak tretman.  

• Sèvis espesyalman pou moun ki sèvi ak dwòg nan popilasyon priyoritè yo, ki gen 
ladan sipòte estrateji rediksyon domaj ki baze sou prèv epi ogmante aksè ak 
sèvis medikal nan sèy ki ba yo.  

• Agrandisman sèvis yo ofri nan Pwogram Sèvis Sereng Eta a / Sant Sante pou 
Itilizatè Medikaman ak finansman pou pwovizyon pou rediksyon domaj atravè 
Pwogram Echanj Sereng Eta a.  

  
Enfòmasyon adisyonèl sou inisyativ yo sa yo ak lòt, ak estati depans fon règleman an 
disponib sou Swivi Fon Règleman Opyoyid la sou sit entènèt OASAS la.  
  
Done preliminè yo montre plis pase 6,300 lanmò nan ovèdòz nan Eta New York an 
2022, ak opoyid ki enplike nan plis pase twa ka nan lanmò sa yo. Anplis inisyativ 
finansman atravè Fon Règleman Opyoyid la, Eta New York kontinye travay pou elaji ak 
amelyore sèvis yo atravè yon seri lòt efò pou adrese tandans sa a. Sa yo enkli 
devlopman inite medikaman mobil (mobile medication units, MMU) atravè Eta New 
York, ki bay sèvis prevansyon, tretman, rediksyon domaj, ak rekiperasyon, ansanm ak 
koneksyon ak lòt sèvis adiksyon ak swen sante prensipal yo. Inisyativ sa a fèt pou ede 
pote sèvis yo nan zòn ki pa gen ase sèvis yo epi rive jwenn moun ki ka fè fas ak 
pwoblèm pou jwenn tretman, lè yo pote sèvis yo dirèkteman bay yo.  
  
Eta te pran mezi enpòtan pou elaji aksè ak naloksòn, enkli distribisyon pa Depatman 
Sante plis pase 360,000 twous nalokòn ane pase. Pou amelyore aksè a plis toujou, 
OASAS te fèk lanse yon nouvo sistèm kòmand pou moun ak òganizasyon yo jwenn 
naloksòn, ansanm ak band tès fentanil ak zilazin. Depi lansman,yo te kòmande plis 
pase 70,000 twous naloksòn, ansanm ak plis pase de milyon band tès fentanil ak 1.4 
milyon band tès zilazin. Nouvo sistèm kòmand sa a fè pati kanpay "Redikyon Mefè 
Livre" kontinyèl ki vize tou edike Nouyòkè yo sou sèvis ki disponib atravè eta a, ak sou 
fason pou jwenn èd. Ajans lan ap travay tou pou abòde estigma kont moun ki gen 
adikyon, ak tretman pou adiksyon an jeneral, atravè kanpay konsyantizasyon piblik.  
  
Plan Swen Sante Mantal 1 milya dola pou plizyè ane Gouvènè Hochul la rekonèt lyen ki 
genyen ant maladi itilizasyon opyoyid ak lòt fòm adiksyon, sanzabri kwonik, ak pwoblèm 
sante mantal grav. Plan an genyen ladan l ogmantasyon kapasite operasyonèl pou 
tretman psikyatrik nan lopital, kreye 3,500 inite lojman pou desèvi Nouyòkè ki gen 
maladi mantal yo, ogmante kouvèti asirans pou sèvis sante mantal, ogmante sèvis 
ekstèn yo nan fason konsiderab, epi kreye responsablite sistemik pou entène epi 
egzeyate nan lopital pou reponn pi byen ak bezwen moun ki soufri maladi mantal yo.  

Plan sa a gen ladann ekspansyon sistèm Klinik Sante Konpòtmantal Kominotè ki 
Sètifye (Certified Community Behavioral Health Clinic, CCBHC), soti 13 rive 39 atravè 
eta a. Sa yo se sant 24 sou 24 ki bay sèvis konplè pou moun ki bezwen sipò sante 
konpòtmantal, tankou pou sante mantal ak adiksyon, atravè sistèm sèvis konpòtmantal, 
sante fizik ak sosyal yo. CCBHC yo sèvi timoun, adolesan, adilt, ak granmoun aje ki gen 
pwoblèm sante mantal, pwoblèm itilizasyon sibstans, oswa toude, tankou moun ki gen 
pwoblèm entelektyèl ak/oswa devlopmantal. Yo bay sèvis kèlkeswa kapasite pou peye, 
oswa lokal rezidans nan konte oswa vil la.  
  
Eta New York te mete sou pye yon apwòch agresif, ki gen plizyè volè pou rezoud 
epidemi ovèdòz la, epi li te kreye yon seri swen nasyonal pou adiksyon ak sèvis konplè 
prevansyon, tretman, retablisman ak rediksyon domaj. Eta a te travay pou agrandi aksè 
nan sèvis tradisyonèl yo, ki genyen ladan yo pwogram sèvis kriz, pasyan ki entène, 
pasyan ekstèn, ak pwogram tretman rezidansyèl, ansanm ak medikaman pou tretman 
adiksyon, epi tretman mobil ak sèvis transpò.  
  
Nouyòkè yo ki gen difikilte avèk yon adiksyon, oswa yon pwòch ki gen difikilte, ka jwenn 
èd ak lespwa lè yo rele liy telefòn gratis Eta, ‘HOPEline’ 24 èdtan, 7 jou pa semèn nan 
1-877-8-HOPENY (1-877-846-7369) oswa lè ou voye tèks HOPENY (Kòd Kout 
467369). 
 
Ou ka jwenn tretman pou adiksyon ki disponib yo, sa gen ladan entèvansyon nan ka 
kriz/dezentoksikasyon, swen malad ki entène yo, swen rezidansyèl, oswa swen pou 
pasyan ekstèn, lè ou itilize Tablodbò Disponibilite Tretman OASAS NYS la 
nan FindAddictionTreatment.ny.gov oswa sou sit entènèt NYS OASAS la.  
  

###  
  
  
  

 
Lòt nouvèl disponib sou sit www.governor.ny.gov 

Eta New York | Chanm Egzekitif | press.office@exec.ny.gov | 518.474.8418  
 

ANILE ENSKRIPSYON OU 

